
Tribunal Ditrital Baucau la konsegue realiza julgamentu movél iha Manatuto tanbéa
situasaun seguransa la premite

Tuir agenda Tribunal Distritdl Baucau sei hala julgamentu mowvél iha loron 20 Jullu 2012.
Julgamentu movél ne’e, tuir planu atu hala’o iha Distritu Manatuto relasiona ho kazu krime
furtu agravadu ne’ebé hafoin altera fali ba krime furtu simples. Kazu ne’e rejista iha tribunal ho
NUmeru prosesu 136/Crm.S/2011/TDB, no involve husi arguidu na’in haat, kontra Estadu Timor
Leste.

Audiénsia julgamentu ba kazu ne’e la konsegue realiza tanba situasaun seguransa la premite,
mezmu parte sira (arguidu no testamufia) tribunal notifika ona.

Tuir Diretor Ezekutivu JSMP Luis de Oliveira Sampaio haktuir katak iha Estadu demokratiku
hanesan Timor Leste, ema hot-hotu iha direitu atu manifesta nia sira nia hakarak no kanaliza
sira nia opinuan iha kualker maneira, maibe tenke liu husi mekanizmu ne’ebé demokratiku, atu
labele impede funsionamentu instituisaun estadu sira seluk.

Tuir informasaun ne’ebé JSMP rekolla husi membru Polisia Manatuto katak kazu ne’e la
konsegue realiza julgamentu, tanba juiz Dr. Jose Gongalves ne’ebé nu’udar juiz titular ba kazu
ne’e la marka prezensa iha Estasaun Polisia Manatuto hodi hala’o julgamentu.

Razaun juiz la prezensa tanba situasaun seguransa iha Dili la premite, mezmu husi parte
Ministériu Pabliku Dra. Bemvinda Da Csta do Rosério ba hein iha fatin ne’ebé determinadu. Ho
situasaun ne’e, Parte Ministériu Publiku fila husi Manatuto ba kontinua nia servisu, no husi parte
tribunal seidauk marka data foun ba julgamentu.

